
ABSTRAK

Kajian Casuarina equistifolia telah dijalankan bermula 27 November sehingga
17 Disember 2004, di tiga kawasan di Pulau Tiga jaitu Bukit Telu, Bukit Mat Sallch
dan Bukit Layang-layang, Tujuan kajian ini dijalankan adalah untuk mengkaji
perbezaan taburan Casuarina equistifolia di ketiga-tiga bukit, melihat hubungan
antara ketinggian dan dbh dan mendapatkan profil taburannya. Kaedah pensampelan
yang digunakan adalah kaedah kuadrat dan garis transek. Manakala untuk mengukur
ketinggian prinsip geometri segi tiga sebentuk digunakan.Berdasarkan kepada 90 unit
kuadrat (10mx10m) yang digunakan mendapati jumlah keseluruhan Casuarina adalah
384 batang pokok dengan julat ketinggian 40 hingga 44m. Taburan Casuarina banyak
tertumpu di kawasan puncak dan pinggir pantai. Bukit Layang-layang mencatatkan
bilangan Casuarina yang paling banyak iaitu 270 batang pokok. Ujian Kruskel-Wellis
menunjukkan bahawa terdapat perbezaan signifikan (p<0.05), membuktikan bahawa
taburan Casuarina adalah tidak sama di ketiga-tiga kawasan. Manakala pekali kolerasi
Spearman 0.968 menunjukkan hubungan positif antara ketinggian dan dbh. Melalui
kajian ini juga profil taburan Casuarina pada lokasi puncak bukit dan pinggir pantai
Bukit Telu dan Bukit Layang-layang diperolehi.




Casuarina equistifolia PROFILE AT PULAU TIGA, SABAH

ABSTRACT

A study on Casuarina equistifolia was carried out from 27* November to 17®
December 2004 at three location, Bukit Telu, Bukit Mat Salleh, and Bukit Layang-
layang in Pulau Tiga. The purpose of this research is to know the difference
distribution of Casuarina at three location, the relationship between height and dbh
and the profile. The sampling method are quadrats and line transects and for the
estimation of total height of Casuarina the triangle geometri principle were used.
Based on 90 units quadrat (10mx10m) to all amount of Casuarina were 384 trees with
the total height range 40 to 44 meter. Many Casuarina were found at the top level, and
Bukit Layang-layang shown the height total number of Casuarina (270 trees). There
are significant differences (p<0.05) in Kruskel-Wellis test, that shown the distribution
are not same at three location. While Spearman’s rank order correlation is 0.968
shown the signification value and conclude that height and dbh are positive
relationship. From this study also shown the Casuarina profile at Bukit Telu and
Bukit Layang-layang.

BAB 1

PENDAHULUAN

1.1 PENGENALAN

Casuarina equisetifolia (pokok ru) merupakan vegetasi yang sering kelihatan di
pinggir-pinggir pantai. Selain memiliki ciri-ciri yang hampir dengan konifer dari
genus Pinus, Casuarina merupakan spesies yang tumbuh meluas dan mempunyai
kaitan dengan kewujudan awal vegetasi sejak 80 juta tahun dahulu iaitu pada zaman

Mesozoik.

Ahli-ahli Casuarinacea terdiri daripada 96 spesies dan diklasifikasikan di
bawah empat genera iaitu Allocasuarina, Casuarina, Ceuthostoma dan Gymnostoma
(Turnbull, 1994). Casuarina equisetifolia diletakkan di bawah genus Casuarinag
bersama-sama C. junghuhniana, C. crophila, C. cunninghamiana, C. grandis, C.
oligodon, C. collina, C. glauca, C. obesa, C. cristala dan C. pauper. Selain itu,
Casuarina equisetifolia juga turut dikenali dengan nama lain antaranya Ru, Casuarina,
Australian pine, Sheoak, Beefwood, Horsetail Tree, bois de fer, pin d’Australie,

pinheiro-da-Australia, Strandkasuarine, dan Eisenholz.




Berdasarkan bukti fosil yang terdapat di selatan Australia, New Zealand,
Afrika Selatan dan India, ahli-ahli dalam Casuarinacea ini diletakkan dalam kumpulan
Gondwan (Johnson & Wilson, 1989). Casuarina juga dipercayai adalah vegetasi yang
berasal dari Australia, Malaysia dan Polynesia. Struktur daun dan bunga yang ringkas
dan mudah gugur pada vegetasi ini menyebabkan kebanyakan ahli taksonomi
terdahulu mempercayai famili Casuarinacea ini adalah vegetasi yang primitif

(Subbarao & Rodriguez-Barrueca, 1995).

Casuarina equisetifolia adalah spesies yang sering hadir sebagai spesies
perintis di kawasan-kawasan yang terganggu. Spesies ini bersifat ceroboh dan
bertabur secara rawak. Untuk mengatasi masalah kekurangan nutrien pada tanah yang
dikolonasi, akar Casuarina mampu untuk menghasilkan sebatian nitrogen melalui

tindakan mikrobial, Frankia pada nodul akarnya (Swearingen, 1997).

Selain itu, penyesuaian lain yang dimiliki oleh spesies ini adalah seperti
kedormanan biji benih yang panjang, mudah bercambah di bawah keadaan yang
cukup kelembapan, dan struktur tanah yang poros, dan spesies ini juga hanya
mengambil masa antara empat sehingga lapan hari untuk bercambah (Elfers, 1988).
Walaupun demikian, benih muda ini adalah sangat sensitif kepada kemaray, banjir dan
kebakaran (Woodehouse, 1995). Pertumbuhan pesat spesies ini adalah di sekitar tujuh
tahun terawal dan mula merosot seterusnya tetapi mempunyai tempoh maksimum

pertumbuhan sehingga 20 tahun (Elfers, 1988).




Selain itu, penyesuaian lain yang dimiliki oleh spesies ini adalah seperti
kedormanan biji benih yang panjang, mudah bercambah di bawah keadaan yang
cukup kelembapan, dan struktur tanah yang poros, dan spesies ini juga hanya
mengambil masa antara empat sehingga lapan hari untuk bercambah (Elfers, 1988).
Walaupun demikian, benih muda ini adalah sangat sensitif kepada kemarau, banjir dan
kebakaran (Woodehouse, 1995). Pertumbuhan pesat spesies ini adalah di sekitar tujuh
tahun terawal dan mula merosot seterusnya tetapi mempunyai tempoh maksimum

pertumbuhan sehingga 20 tahun (Elfers, 1988).

Di samping itu, pokok C. equisetifolia yang telah mencapai usia matang juga
boleh menghasilkan buah dan biji benih yang sangat banyak. Biji benihnya yang
bersayap, kecil dan ringan memudahkan penyebaran oleh angin (Elfers, 1988) dan air
(Binggeli, 1997). Keadaan inilah yang membolehkan spesies ini dengan mudah
mendominasi sesuatu tempat dengan cepat dan dapat bertoleransi dengan baik pada

kawasan yang mempunyai kesuburan yang sangat rendah.

Kajian mengenai Casuarina terutama mengenai lokasi-lokasi taburannya dan
kehadiran Frankia pada nodul akarnya telah lama dilakukan oleh pengkaji-pengkaji di
luar negara. Namun, di Sabah sendiri belum ada sebarang kajian mengenai Casuarina
equisetifolia yang dilakukan. Oleh itu, pemilihan Bukit Telu, Pulau Tiga sebagai
lokasi kajian adalah bertepatan untuk mengetahui taburan Casuarina sebagai spesies
perintis di pulau ini. Ini adalah kerana kewujudan Pulau Tiga adalah akibat daripada

aktiviti volkano lumpur yang berterusan sehingga ke hari ini.




Taburan C. equisetifolia yang diperhatikan banyak terdapat di pulau ini ada
kaitannya dengan sifat semulajadi vegetasi ini sebagai spesies perintis. Keadaan ini
turut dicadangkan oleh Sanudin et al., (1999) yang mengatakan bahawa kehadiran
pokok-pokok Casuarina adalah disebabkan ia adalah pokok yang mula sampai di atas
tanah tersebut dan benihnya secara umum tahan terhadap kepanasan daripada volkano
lumpur berbanding tumbuhan yang lain. Dan penyebaran benih ini mungkin ada
kaitan dengan kedudukan Pulau Tiga di mana pertemuan antara pinggir pantai Borneo

dan pulau lain di Laut Cina Selatan (Phillipps, 1995).

Kajian mengenai C. equisetifolia di pulau ini akan dapat memberikan
maklumat mengenai taburan dan faktor ekologi yang mempengaruhi pertumbuhan.
Oleh kerana, ketinggian ketiga-tiga bukit adalah 300 meter dan 92 meter dari aras laut
kemungkinan untuk mengetahui perbezaan taburan mengikut pembahagian zon iaitu
zon pinggir pantai, zon pertengahan, dan zon puncak akan dapat diperolehi dan
seterusnya profil hutan Casuarina boleh dilakarkan. Maklumat mengenai kajian akan

diterangkan dengan lebih lanjut dalam bab-bab yang seterusnya.

12  JUSTIFIKASIKAJIAN

Kajian ini dilakukan adalah untuk mendapatkan maklumat mengenai taburan spesies
Casuarina equisetifolia yang akan diinterpretasikan nilainya dalam bentuk data. Di
samping itu, profil hutan yang diperolehi kelak akan digunakan sebagai cadangan bagi
aktiviti pemeliharaan dan pemuliharaan hutan agar dapat diuruskan dengan lebih baik.

Dan secara tidak langsung kajian ini dapat memperkenalkan Pulau Tiga sebagai




destinasi eko-pelancongan dan dapat mengetengahkan kelebihan dan nilai ekonomi

vegetasi ini.
1.3  OBJEKTIF

Kajian ini berupa tinjauan spesies Casuarina equisetifolia di Bukit Telu, Pulau Tiga
dan objektif kajian ini adalah untuk 1) mengkaji perbezaan taburan Casuarina
equisetifolia pada ketiga-tiga bukit 2) mendapatkan profil taburan Casuarina di setiap

lokasi melalui kaedah transek.

14  HIPOTESIS

Hipotesis bagi menguji perbezaan taburan Casuarina equistifolia pada ketiga-tiga
bukit adalah seperi berikut:-

Ho  : Taburan Casuarina equistifolia pada setiap cerun di ketiga-tiga bukit
adalah sama.

Ha  : Taburan Casuarina equistifolia pada setiap cerun di ketiga-tiga bukit
adalah tidak sama.

1.5 SKOP KAIJIAN

Untuk memastikan pencapaian objektif, skop kajian telah ditetapkan. Kajian meliputi
ketiga-tiga bukit di Pulau Tiga. Pengezonan pula dilakukan dengan membahagikan

ketinggian Bukit Telu kepada tiga zon iaitu zon bawah (pinggir pantai), zon tengah,




dan zon atas (puncak bukit). Secara tidak langsung perbezaan kawasan ini turut dinilai
untuk menganggarkan taburan Casuarina equisetifolia dan sekaligus memberikan

profil hutan di Bukit Telu dan struktur taburan Casuarina equisetifolia.

A M
T\ /)

BAB 2

ULASAN PERPUSTAKAAN

2.1 Casuarina

Casuarinaceae adalah ahli Coniferophyta yang terdiri daripada empat genera dan 82
spesies (Woodall & Geary 1995). Menurut Johson dan Wilson (1989), empat genera
itu adalah Casuarina (17 spesies), Allocasuarina (59 spesies), Gymnostoma (18

spesies) dan Ceuthostoma (dua spesies).

Perbezaan antara genera adalah berdasarkan kepada bilangan kromosom,
morfologi akar, taburan stomata pada struktur reproduksi jantan dan betina, ciri pada
kon dan taburan fosil mengikut biogeografi bagi setiap genera (Subbarao &
Rodriguez-Barrueco, 1995). Manakala antara spesies dalam sesuatu genera pula
terdapat hubungan pada variasi genetiknya iaitu pada bijih benih, dimensi kon,

ketinggian pokok dan musim bunganya.

Nama Casuarina diperolehi berdasarkan kepada kesamaan pada gugusan

daunnya yang gugur dengan bulu burung Kasuari. Namun begitu, menurut Johnson




dan Wilson (1989), Casuarina lebih dikenali sebagai ‘sheoak’ oleh peneroka awal

Australia kerana batang pokok ini menyerupai English Oak.

Semua spesies Casuarina adalah malar hijau, memiliki daun seperti sisik dan
cabang-cabang kecil yang halus seperti jarum dan berkon kayu. Ciri-ciri yang dimiliki
ini menyebabkan vegetasi ini kelihatan menyerupai seolah-olah konifer dari genus
Pinus. Namun demikian, terdapat perbezaan antara kedua-duanya yang mana
Casuarina memiliki ciri yang lebih hampir kepada angiosperma berbanding dengan

konifer (Torrey & Berg, 1998).

Selain memiliki struktur daun dan bunga yang ringkas Casuarina juga
memiliki batang yang kuat, kulit pokok yang kasar, dan cabang dan ranting yang
mudah bertunas. Berdasarkan kepada anatomi, sitologi, taburan fosil dan lain-lain ciri,
terdapat persetujuan untuk meletakkan famili ini kepada order Casuarinales, iaitu
antara cabang dari Hamamelidales atau pada order Falages iaitu sub-kelas kepada

Hamamelidae dalam Angiosperms (Subbarao & Rodriguez-Barrueco, 1995).

22  Taksonomi

Ciri yang paling menonjol dalam famili Casuarinaceae ini adalah penghasilan yang
banyak daun bersisik dan cabang-cabang kecil seperti jarum yang berfungsi untuk
menjalankan proses fotosintesis. Pada peringkat juvenil, terdapat empat bilangan urat
daun pada setiap kelompok pada Casuarina dan Allocasuarina tetapi berbeza apabila
mencapai tahap matang iaitu dari lima hingga 20 urat untuk Casuarina dan dari dua

hingga 15 urat bagi Allocasuarina. Tetapi pada Ceuthostoma dan Allocasuarina




bilangan daun pada kelompoknya adalah sama dari peringkat juvenil schingga

matang.

Panjang setiap urat daun adalah antara enam hingga lapan sentimeter dan
diameter cabang antara 0.7 hingga 0.8 milimeter, penyesuaian semula jadi pada
struktur daun ini dapat merencatkan kadar kehilangan air melalui proses evaporasi
berbanding dengan struktur daun tipikal yang lain (Eifers, 1988). Keadaan ini juga
adalah antara penyesuaian Casuarina untuk beradaptasi dengan keadaan persekitaran
iklim yang kering, tanah yang rendah kandungan air dan nutrien, dan struktur tanah

yang berpasir.

Bagi mengatasi masalah kekurangan nutrien pada tanah, Casuarina
mempunyai hubungan simbiotik dengan bakteria pengikat nitrogen Frankia pada
nodul akar dan memiliki mikrohiza pada akar yang menyerap tinggi kandungan fosfat.
Selain itu, nodul pengikat nitrogen juga turut terdapat pada batang pokok beberapa

spesies Casuarina yang lain (Duhoux et al., 1993).

Pokok Casuarina adalah pokok berkayu, berbatang monopoli dan terbentuk
daripada penebalan sekunder dan memiliki banyak cabang kecil yang halus pada
setiap hujung rantingnya. Eperdemis pada batang Casuarina berkutikal tebal dan
berlilin. Cabang-cabang kecil pada setiap hujung ranting ini memiliki tetulang dan
alur pada setiap node yang merupakan tempat perlekatan kelompok daun di mana
setiap cabang kecil ini berfungsi seolah-olah daun dan batang. Manakala kedudukan

stomata terbenam pada paksi melintang internode pada setiap permukaan cabang.

